
                                              АННОТАЦИЯ 

Дори воситаларини бир вақтда асоссиз комбинацияланган ҳолда   

фойдаланишда буйрак морфометрик кўрсаткичлари ўзгариши олиб келади. 

Яллиғланишга қарши дори воситалари учтадан ортиғи бир пайтда қўллаганда 

полипрагмазиянинг салбий таъсири сезиларли даражада ошди, буйраклар 

структуравий ва функционал зоналарининг шаклланиш тезлиги, уларнинг 

ҳужайралари фаоллиги ва буйракнинг ўрганилган нефрон тузилмаларининг 

морфологик параметрлари пасайиши аникланган. 

Калит сўзлар: дистал каналчалар, полипрагмазия, найчалар, капсула 

бўшлиғи. 

 

Назорат гуруҳининг оқ каламушларидаги кортикал нефронлар таркибий 

қисмларининг бундай структуравий ўзгариш динамикаси адабиётда 

тасвирланганларга тўғри келади ва тажриба ҳайвонларидаги юқори 

морфофункционал фаоллигини кўрсатган. 

Назорат гуруҳини 5 ойлик каламушларининг буйраклари зичлиги юқори 

бўлиб, ловиясимон шаклга эга орган. Буйраклар ташқи томондан зич коллаген 

тўқимадан ташкил топган фиброз капсула билан қопланган. Фиброз капсула 

буйракдан осонгина ажралади.  

Тадқиқот давомида, назорат гуруҳ 5 ойлик каламушлари буйракларининг 

органометрик параметрларини ўрганишда, буйракларнинг абсолют оғирлиги 

1569,11 мг дан 1789,08 мг гача, ўртача 1688,05 ± 15,63 мг, ўнг буйрак узунлиги 

16,23 мм дан 17,54 мм гача, ўртача 16,84 ± 0,31 мм, кенглиги 8,31 мм дан 9,65 

мм гача, ўртача 8,88 ± 0,09 мм ва қалинлиги 7,34 мм дан 8, 65 мм гача, ўртача - 

7,95 ± 0,32 ммни ташкил қилди. 

Шу билан бирга, кузатув даврида ўнг буйрак ҳажми 1336,83 мм3 дан 

1904,4 мм3 гача, ўртача - 1576,51 ± 10,09 мм3 ни ташкил қилади.  

ЯҚДВ полипрагмазиясида каламушлар гуруҳи буйракларини микроскопик 

текширишда томирлар коптокчаси капиллярларида қоннинг нотўғри 

тўлақонлилиги аломатлари борлиги аниқланган. Шу билан бирга, ушбу гуруҳ 

буйрак таначаларининг ўлчамлари тажриба ҳайвонларнинг 1-гуруҳига нисбатан 

капсула бўшлиғи ва қон томир коптокчаси кичрайганлиги сабабли ҳажми 

кичрайган, бу унинг фильтрация жараёнларининг пасайганлигини кўрсатган (1-

расм). 

     

                                     а                                                   б 

1-расм. Тажриба гуруҳлари (а-соғлом, б-икки хил турдаги яллиғланишга 

қарши дори воситаси қабул қилган) каламушлари буйрагининг пўстлоқ 

моддаси. 1-коптокча, 2-капсуланинг бўшлиғи, 3-проксимал эгри-бугри 

каналчалар, 4-дистал эгри-бугри каналчалар. Гематоксилин-эозин билан 

бўялган. Ок 10 х Ок 10 

Ўтказилган гистоморфометрик тадқиқотлар шуни кўрсатадики, кузатув 

даврида буйрак таначасининг умумий майдони 2886,31 мкм2 дан 2977,58 мкм2 

гача, ўртача 2937,62 ± 36,79 мкм2, қон томирлари коптокчасининг майдони 

2553,78 мкм2 дан 2610,08 мкм2 гача, ўртача 2581,14 ± 25,64 мкм2 ва капсула 

бўшлиғи майдони 462,27 мкм2 дан 485.23 мкм2 гача, ўртача-474,34 ± 20,11 мкм2 

ни ташкил қилган. 

Тажриба каламушлари буйрагининг проксимал эгри-бугри каналчалари 

гистоморфометрик текширувида кузатув давридан бошлаб проксимал эгри-

бугри каналчалар диаметри 36,16 мкм дан 37,78 мкм гача, ўртача 35,98 ± 0,21 

мкм, найчалар бўшлиғи диаметри 14,32 мкм дан 17,09 мкм, ўртача - 15,24 ± 0,21 

мкмни ташкил қилган. Бу эса ушбу ёшдаги каламушларда реабсорбция 

жараёнларининг юқори фаоллигидан далолат берган.  

Назорат гуруҳидаги 5 ойлик оқ каламушлар буйрагининг дистал эгри-бугри 

каналчалари морфометрик ўрганиш натижасида қуйидагилар аниқланди, дистал 

эгри-бугри каналчалар диаметри 28,21 мкм дан 31,12 мкм гача, ўртача 29,96 ± 

0,05 мкм, каналчалар бўшлиғининг диаметри -15,05 мкмдан 16,23 мкм гача, 

ўртача 15,05 ± 0,12 мкм гачани ташкил қилган. 

 

2-гуруҳ оқ каламушлар буйраги ва нефрон тузилмаларининг қиёсий 

морфологик ва морфометрик хусусиятлари. 

Бунда буйракларнинг мутлоқ оғирлиги 1364,91 мг дан 1556,38 мг гача, 

ўртача 1468,43 ± 22,12 мг гача, тажрибанинг 1-гуруҳидан 12,61 % га кам, ўнг 

буйракнинг узунлиги 14,98 мм дан 15,92 мм гача, ўртача - 15,48 ± 0,76 мм, 

экспериментнинг 1-гуруҳидан 4,75% га кам, кенглиги ўртача 7,31 мм дан 8,28 

мм гача, ўртача -7,79 ± 0,17 мм, экспериментнинг 1-гуруҳига нисбатан 6,45% га 

кам, қалинлиги 6,65 мм дан 7,55 мм гача, ўртача -7,12 ± 0, 64 мм, 

экспериментнинг 1-гуруҳига нисбатан 4,04% га камроқни ташкил қилган (2-

расм).   

Шу билан бирга, ўнг буйракнинг ҳажми 1014,87 мм3 дан 1341,5 мм3 гача, 

ўртача 1175,25 ± 20,16 мм3 ни ташкил этган, бу эса тажрибанинг 1-гуруҳидан 

8,36% га камдир. 

 

 

2-расм. Тажрибанинг барча гуруҳлари 5 ойлик каламушлари буйраги 

ҳажми (мкм3) солиштирма тахлили. 

 

Интракортикал нефронларнинг буйрак таначаларини гистоморфометрик 

ўрганиш шуни кўрсатдики, экспериментал гуруҳнинг 5 ойлик  каламушлари 

буйрак таначасининг умумий майдони ўртача ҳисобда 684,97 мкм2 дан 768,67 

мкм2 гача, ўртача-738,27 ± 6,65 мм2, экспериментнинг 1-гуруҳига нисбатан 

7,02% га кам, томирлар коптокчасининг майдони 400,76 мкм2 дан 454,34 мкм2 

гача, ўртача -427,08 ± 4,53 мкм2, тажрибанинг 1-гуруҳига нисбатан 4, 68% кам 

ва капсула бўшлиғи майдони 102,81 мм2 дан 222,83 мм2 гача, ўртача -213,26 ± 

2,09 мм2, тажрибанинг 1-гуруҳидан 11,73% га камлиги кўрилган (3-расм).  

3-расм. Тажрибанинг барча гуруҳлари 5 ойлик каламушлари буйрак 

таначасининг умумий майдони (мкм2) солиштирма тахлили. 

 

Гистоморфометрик тадқиқотда, шунингдек тажрибанинг 2- гуруҳи 5 ойлик 

каламушларида таъсири тугагандан сўнг, проксимал эгри-бугри 

каналчаларининг диаметри 3,26 мкмдан 3,96 мкмгача ўзгаргани аниқланди, 

ўртача 3,18 ± 0,47 мкм, бу экспериментнинг 1-гуруҳига қараганда 7,28% га 

камроқ, проксимал эгри-бугри каналча бўшлиғи диаметри 2,31 мкмдан 2,87 

мкмгача, ўртача - 2,64 ± 0,08 мкм, тажрибанинг 1-гуруҳи билан таққослаганда 

14,47% га камни ташкил этган. 

Ўтказилган гистоморфометрик тадқиқотлар шуни кўрсатдики, 

экспериментал гуруҳнинг 5 ойлик каламушларида дистал эгри-бугри каналча 

диаметри 2,24 мкмдан 2,67 мкмгача, ўртача 2,46 ± 0,48 мкмни ташкил қилади, 

тажрибанинг 1-гуруҳидан 8,69% га кичик, дистал эгри-бугри каналча бўшлиғи 

диаметри 1,12 мкмдан 1,94 мкмгача, ўртача 1,58 ± 0,21 мкм, экспериментнинг 

1-гуруҳига нисбатан 17,29% га кам эканлиги аниқланган. 

3-гуруҳ оқ каламушлар буйраги ва нефрон тузилмаларининг қиёсий 

морфологик ва морфометрик хусусиятлари. Тадқиқотнинг ушбу қисми, 

яллиғланишга қарши дори воситаларини учта турини қабул қилган 

каламушларнинг буйраги ва нефрони морфологиясини ўрганишга бағишланган.   

Бунда қуйидаги маълумотлар олинди: тажриба гуруҳининг 5 ойлик 

каламушлари тана вазни 199,96 гр дан 227,64 гр гача, ўртача - 213,79 ± 1,87 гр 

гача, бу экспериментнинг 2-гуруҳи билан таққослаганда 6,47% га кам. 

Бунда буйракларнинг мутлоқ оғирлиги 932,72 мг дан 1249,56 мг гача, 

ўртача 1091,13 ± 3,25 мг ни ташкил этди, бу экспериментнинг 2-гуруҳига 

нисбатан 6,28% камроқ, ўнг буйракнинг узунлиги 14,49 мм дан 16,43 мм гача, 

ўртача - 15,46 ± 0,37 мм, тажрибанинг 2-гуруҳига нисбатан 4,03% га кам, 

кенглиги - 6,79 мм дан 9,18 мм гача, ўртача - 7,82 ± 0,43 мм, тажрибанинг 2-

гуруҳга нисбатан 3,19% га камроқ, қалинлиги 6,74 мм дан 7,81 мм гача, ўртача - 

7,27 ± 0,63 мм, тажрибанинг 2-гуруҳи билан таққослаганда 3,34% камроқ; бу 

ҳолда буйрак ҳажми 936,96 мм3 дан 1363,22 мм3 гача, ўртача 1100,61 ± 17,23 

мм3 гача, бу эса тажрибанинг 2-гуруҳига нисбатан 11,24% га камдир. 

Олинган маълумотларни тажриба гуруҳдаги 5 ойлик каламушлар ва 

экспериментнинг 2-гуруҳидаги 5 ойлик каламушлар кўрсаткичлари билан 

таққослаганда буйракларнинг мутлақ оғирлиги 1,05% га, ўнг буйракнинг 

узунлиги 3,07% га, кенглиги 3,49% га, қалинлиги 1,96% га ва ўнг буйрак ҳажми 

4,87% га камайганлиги кўринган. 

Ўтказилган гистоморфометрик тадқиқотлар шуни кўрсатдики, 

экспериментал гуруҳи 5 ойлик оқ каламушларининг умумий буйрак таначалари 

майдони 593,97 мкм2 дан 667,43 мкм2 гача, ўртача-634,24 ± 5,65 мм2, 

экспериментнинг 1-гуруҳига нисбатан 7,02% га кам, томирлар коптокчасининг 

майдони 387,44 мкм2 дан 427,32 мкм2 гача, ўртача -406,08 ± 5,98 мкм2, 

тажрибанинг 1-гуруҳига нисбатан 5, 19% кам ва капсула бўшлиғи майдони 

116,74 мм2 дан 243,78 мм2 гача, ўртача -191,38 ± 3,09 мм2, тажрибанинг 1-

гуруҳидан 6,28% га камлиги кўрилган (4-расм). 

                         а                                                   б 

4-расм. Тажриба гуруҳлари (а-3-гуруҳ, б-4-гуруҳ) каламушлари 

буйрагининг пўстлоқ моддаси. 1-коптокча, 2-капсуланинг бўшлиғи, 3-проксимал 

эгри-бугри каналчалар, 4-дистал эгри-бугри каналчалар. Гематоксилин-эозин 

билан бўялган. Ок 10 х Ок 10 

Ўтказилган гистоморфометрик тадқиқотлар шуни кўрсатдики, 

тажрибанинг 5 ойлик каламушларида  кортикал нефронларнинг проксимал 

эгри-бугри каналчалари диаметри 3,06 мкмдан 3,37 мкмгача ўзгаргани 

аниқланган, ўртача 3,18 ± 0,46 мкм, бу экспериментнинг 1-гуруҳига қараганда 

7,28% га камроқ, проксимал эгри-бугри каналча бўшлиғи диаметри 2,16 мкмдан 

2,71 мкмгача, ўртача - 2,52 ± 0,09 мкм, тажрибанинг 1-гуруҳи билан 

таққослаганда 15,47% га камни ташкил этган. 

Тажрибанинг 5 ойлик каламушлари ҳайвонларини ва экспериментни 2-

гуруҳ 5 ойлик каламушлари таққосланганда, гистоморфометрияси натижалари 

2-гуруҳ ҳайвонлари қийматларига қараганда проксимал эгри-бугри каналчалар 

диаметри ва уларнинг бўшлиқлари диаметри 2,90% ва 3,71% га кичикроқ 

эканлигини кўрсатган.   

Шунингдек, тажрибанинг 5 ойлик каламушларида кортикал 

нефронларнинг дистал эгри-бугри каналчалар диаметри диаметри 2,16 мкмдан 

2,51 мкмгача, ўртача 2,36 ± 0,43 мкмни ташкил қилади, бу эса тажрибанинг 1-

гуруҳидан 7,64% га кичик, дистал эгри-бугри каналча бўшлиғи диаметри 1,12 

мкмдан 1,81 мкмгача, ўртача 1,42 ± 0,17 мкм, экспериментнинг 1-гуруҳига 

нисбатан 16,29% га кам эканлиги аниқланган. 

Тажрибанинг 5 ойлик каламушлари экспериментни 2-гуруҳи 5 ойлик 

каламушлари таққосланганда, гистоморфометрияси натижалари 2-гуруҳ 

ҳайвонлари қийматларига қараганда дистал эгри-бугри каналчалар диаметри ва 

уларнинг бўшлиқлари диаметри 6,81% ва 3,33% га кичикроқ эканлигини 

кўрсатган.   

